
				Ця сторінка вичитана
ich kniaź Olh, ot welikoho kniazia Gidymina wbih, a ony przyjechawszy, y podalisia z horodom slużyty welikomu kniaziu Gidyminu, i prysiahu swoiu na tom dali.


№ 3. «Похвала ѡ вѣликом кн҃зи Витовтѣ» (із списка гр. Красінського)[1].

Кн҃зь вѣликии Витовтъ держал вѣликоє кн҃женє Литовскоє и Рꙋскоє и иныи многии земли. и мѣшкаючи ємꙋ оу великом Лоуцкꙋ. и хотѣлъ был на себе корꙋнꙋ взложити и єго неприꙗтели Полѧки не перепꙋстили ємꙋ корꙋны. и тогды призвалъ к собѣ королѧ Полского Владислава цесарѧ Римского с цѣсаревою. Московского вѣликѡг кн҃зѧ Василѧ Василєвича. королѧ Оугорского с королевою. и кн҃зь вѣликии Тверскии Борис Александрович был. и мистрь Прꙋскии Нѣмецкии и Лиѳлѧнскии. мистръ. и инъшїи вѣликиє послы были ѿ Иван ц҃рѧ Ц҃рѧгородцког. и ѿ Мирского ц҃рѧ послы приходили. и ѿ Донского королѧ послы приходилии. ѿ великого кн҃за Резанскаг послы приходили. Ѡдоєвские кн҃зи сами были. и ѿ вѣликог Новагорода. и ѿ Пскова послы приходили. и ѿ Волоског воєводы. и ѿ иных Нѣмецких земль были. и мешкали вси тыи гости оу великого кн҃за Витовта. сем недѣл на єго стравѣ. а на ден выходило им ѡброку. по пѧтисѡт бочок медꙋ. а по пѧтисот ꙗловиць. попѧти сот баранов. по пѧтисот вѣпров. а по стꙋ зоубрев. по стꙋ лосеи а инших рѣчеи личбы нѣт. тогды цѣсар Римъскии оу вѣликои млсти был з Витовтомъ. и бывши ємꙋ во своємъ городѣ в Лоуцкꙋ. и там тых гостеи чстив и даровал размаитыми дары коштовными. и ѿ того с оутвердила великаѧ млсть межи них. иж не можем выписати. ѡ цти и ѡ дарех того вѣликѡг гсдрѧ и которыи земли на востоцѣ або на западе были. и приходѧчи кланѧлис силномꙋ гсдрю вѣликомꙋ кн҃зю Витовтꙋ. и ц҃рь Тꙋрецкии честь вѣликꙋю и дары многоцѣнныє часто присылал силномꙋ гсдрю. и другии ц҃рь Ц҃риградскии и тот с ним


	↑ Ibidem, стор. 176–178.

